
COISTE GAIRMOIDEACHAIS CHATHAIR CHORCAÍ

CITY OF CORK VOCATIONAL EDUCATION COMMITTEE

CoinníolLacha maidir le ceapachán i bpoist mhúinteoireachta
1. cáilíochtaí
Beidh gach iarrthóir ar cheapachán i bpost múinteoireachta cláraithe leis an gComhairle Mhúinteoireachta de réir alt 31 den Acht um Chomhairle Mhúinteoireachta agus beidh cáilíochtaí aige/aici, lena n-áirítear oideachas múinteora,  a fheileann d’fheidhm an phoist a bhfuil sé/sí molta dó.  Tá cáilíochtaí don phost seo leagtha amach sa doiciméad sonraíochta faoin bpearsa.  Is ar choinníoll go taispeánfar Deimhniú Clárúcháin reatha nó dearbhú clárúcháin ó Chomhairle Mhúinteoireachta na héireann atá tairiscint fostaíochta ar bith. 
2. Teastas Breithe
Tabharfaidh an duine a cheapfar i bpost sliocht deimhnithe ó Chlár Poiblí na mBreitheanna don Choiste mar fhianaise dá (h)aois, ar a c(h)ostas féin.

3. DEIMHNIú SLáINTE
Ní mór don duine a cheapfar sa phost measúnú sláinte a chomhlánú maidir lena (h)inniúlacht le haghaidh múinte.  Caithfear ceistneoir leighis réamhfhostaíochta a chomhlánú agus é a sheoladh ar ais chuig an tSeirbhís Sláinte Saothair ainmnithe ionas go measfar é; féadfaidh scrúdú dochtúra agus sainchomhairle a bheith i gceist leis seo más gá.  Tá tairiscint fostaíochta faoi réir measúnú a bheith déanta ar an duine go bhfuil siad oiriúnach le tabhairt faoin bpost múinteoireachta.  Beidh dualgas ar gach duine a bhfuil nó a raibh post múinteoireachta acu faoi Choiste Gairmoideachais eile measúnú sláinte a bheith acu.
4.
teistiméireachtaí faoi charachtar
Tabharfaidh an té a cheapfar sa phost dhá theistiméireacht shásúla don choiste maidir le carachtar.  Is ó dhaoine creidiúnacha cosúil le baill an Oireachtais, Pearsanra Eaglaise, Breithimh den Chúirt Dúiche, nó lucht proifisiúnta a bhfuil eolas maith acu ar an té ina saol príobháideach a bheidh na teistiméireachtaí.  Ní thabharfar teistiméireachtaí ó ghaolta. 
4. teistiméireachtaí oibre
Tabharfaidh an té a cheapfar sa phost seo ainmneacha beirte don choiste, nach bhfuil gaolta leat, atá in ann teistiméireacht a thabhairt faoi fhostaíocht roimhe sin, agus ar féidir linn dul i dteagmháil leo sula ndéanfar aon tairiscint fostaíochta. 
6.
Seiceáil na nGardaí

Le héifeacht ón 1 Meán Fómhair 2006, tá gach ceapachán nua agus/nó tairiscintí ceapacháin i VEC Chathair Chorcaí faoi réir Sheiceála shásúil na nGardaí a fháil mar atá leagtha amach i mBeartas Seiceála na nGardaí VEC Chathair Chorcaí (faoi iamh).  

 
NÓTA: Is ar choinníoll atá gach tairiscint cheapacháin agus ní dhearbhófar í go dtí go mbeidh na coinníollacha thuas comhlíonta go hiomlán ag an iarratasóir.  Mura gcomhlíonfar ceann ar bith de na coinníollacha thuas, tarraingeofar siar tairiscint ar bith agus/nó déanfar an conradh a fhoirceannadh má théitear i mbun dualgais sula gcríochnófar na próisis thuas. 

